
LEFIFI LA KWA NTLE

(115)
Masigo a latelana Morena Jesu le nna re ne re nnela go boela moleteng wa molelo, gore ke kgone go tshwarelela ditiragalo tsa moo tse di tshabegang.

Nako le nako ga re feta fa thoko ga pelo ya molete wa molelo ke ne ke tsamaya gaufi thata le Morena Jesu. Letshogo le le makatsang le ne le tsena moweng wa me nako e ngwe le e ngwe ga ke gopola se se ntiragaletseng moo, se ntsosetsa matsadi. Ka itse gore ke tshwanetse go tswelela pele, ke pholose mewa ya batho. Fela e ne e le ka kutlwelobotlhoko ya Modimo gore ke be ke kgonne go boela morago.

Re ne ra ema pele ga setlhopha sa madimone a a neng a opela, a tshanta a rorisa satane. Ba ne ba bonala e kete ba itumeletse go dira seo, ba ja monate. Morena Jesu a re, ‘‘ere ke go utlwise gore baa reng.’’
‘‘Re tlile go ya ntlong e ka jeno go ya go bogisa ba ba leng koo. Re tla fiwa le go okeletswa maatla ke morena satane ga re ka dira se ka botlalo le botswerere’’, ba bua jalo. ‘‘Ee, tota, re tlile go ba bakela matlhabi le malwetsi a le mantsi koo, le tlhoafalo thata, re ba bakela kutlobotlhoko. Ba simolola go bina le go opela dipina tsa bosula tsa go rapela le go tlotlomatsa satane, ba le mokaraganong ka go dira bosula.

Ledimone le lengwe la re, ‘‘re tla tshwanelwa ke go nna kelotlhoko thata ka bao ba dumelang mo go Jesu, ka ba nale bokgoni jwa go re ntsha. ’’

‘‘Ee, nneteng, ga re utlwa leina la Jesu re tshwanetse go ja fatshe, re tshabe,’’ ga bua ledimone la bobedi.

Ke fa mowa wa bosula, ledimone la bofelo le re, ‘‘akere mme tota ga re tle go latela bao ba ba itseng Jesu le go itse ka maatla a Leina la gaagwe.’’

Morena Jesu a bua a re, ‘‘baengele baaka ba dula ba sireletsa batho ba me mo meweng e ya bosula, le ditiro tsa yone ga di atlege. Ke sireletsa le ba le bantsi ba batho ba ba sa pholosiwang, le fa e le gore ga ba itse ka seo. Ke nale baengele ba le bantsi ba ba leng tirong ya go emisa mananeo a ga satane a bosula.’’

Morena Jesu a tswelela ka gore, ‘‘go nale madimone a le mantsi mo moweng le mo lefatsheng. Ke go letlile go bona a mangwe a madimone ano, fela a mangwe ga ke kgone go dira jalo. Ke sone seo nnete ya efengedi e tshwanetse go rerelwa botlhe. Nnete e tla fa batho kgololosego, mme le nna ke tla ba sireletsa mo bosuleng. Leineng la me go nale pholoso le kgololosego. Ke nale maatla otlhe ko legodimong le mo lefatsheng. O se tshabe satane, tshaba Modimo.’’

(117)

Ga re ntse re tsamaya jalo mo moleteng wa molelo, Morena Jesu le nna ra ne ra kopana le monna yo mogolo ka mmele a le bofitshwana jo bo tseneletseng ka mmala. O ne a aparetswe ke lefifi, a nale setshwano sa moengele. O ne a tshwere sengwe mo seatleng sa molema. 

Morena Jesu a re, ‘‘felo go, go bidiwa lefifi la kwa ntle.’’

Ka ne ka utlwa dilelo le phuranyo ya meno. Go ne go se gope koo go neng go nale mowa wa go tlhoka tshepo thata jaaka o o neng o utlwala mo felong le. Moengele yo o neng a eme pele ga rona o ne a sena diphuka. O ne a bonala a le boleele jwa maoto a le masome a mararo (30), e bile a bonala a itse se a se dirang, ka botlalo. O ne a tshwere sengwe se segolo se se kgolokwe mo seatleng sa gaagwe sa molema, a se tsholeditse ko godimo, a retoga ka iketlo ka sone e kete o ipaakanyetsa go se latlhela. 

Go ne go nale molelo mo gare ga kgolokwe eno, mme matlhakore a le mantsho. Moengele o ne a tshwarelela kgolokwe ka mo tlase ka seatla a kobegela morago ka moo a kgonang ka teng go ipaakanyetsa go se latlhela ka maatla. 
Ka ne ka ipotsa gore moengele yo ke mang le gore o ne a ipaakanyetsa go dirang. 

Morena Jesu ka a phela a itse dikakanyo tsa me, o ne a itse le tsa nako eo, a re go nna, ‘‘Se ke mo lefifing la kwa ntle. Gopola gore Lefoko la me la re, ‘bana ba bogosi (jwa legodimo) ba tla latlhelwa ko lefifing la kwa ntle: go tla nna dilelo le phuranyo ya meno’’’

(118)

‘‘Morena,’’ ka botsa, ‘‘a o raya gore batlhanka ba gago ba mo?’’

‘‘Ee,’’ ga bua Morena Jesu, ‘‘batlhanka ba e neng e le ba me, mme morago ba boela morago ke ne ke fetsa go ba ngokela go nna. Ke batlhanka ba ba neng ba rata lefatshe go feta nna, ba bo ba boela morago go ya go pitika gape seretseng sa sebe. Batlhanka ba ba neng ba pala go emela nnete le go itsheka. Go botoka gore motho obe o ise o tsamae wa tshimolola tiro le nna ka motlha ope, go na le go be o tshimolotse go ntirela, o be o boela morago.’’ 

‘‘Ntumele ka se,’’ ga bua Morena Jesu, ‘‘ga o dira sebe, o nale mmueledi pele ga Modimo. Ga o ka ipobola maleo, ke tshepisa go go tlhatswa ke go ntshe boitshekologi jotlhe ka nnete. Fela fa o sa sokologele maleo a gago, ke tla fitlha ka nako e o sa e lebelelang, ka go tlhaola mmogo le ba ba sa dumeleng, ka lo latlhela lefifing la kwa ntle.’’

Ke ne ka leba fa moengele yo o lefitshwana yo a latlhela kgolokwe e kgakala- kgakala ko lefifing.

‘‘Lefoko la me le ipua ka botlalo le sa tlhoke e sele tlhaloso ga le re: ‘ba tla latlhelwa lefifing la kwa ntle.’’’
(119)

Morago ga moo, ka yone nako eo, Morena Jesu le nna ra bo re le mo moweng re latelana le kgolokwe e fa e ralala mo lefaufaung. Ra fitlha ra ema mo ntle ga kgolokwe ra lebelela ka mo teng.

Go ne go nale molelo mo gare ga kgolokwe, batho ba bonala ba thutha go tsena le go tswa, ko godimo le mo tlase ga makubu a molelo. Go ne go sena madimone kgotsa mewa ya bosula mo. E le fela mewa e e shang mo lewatleng la molelo. 

Ko ntle ga kgolokwe e go ne go le lefifi la bontsho jo bo tseneletseng. E ne e le fela lesedi le le tswang molelong wa kgolokwe le le neng le bonesa mo moweng bosigong joo. Mo lesedinyaneng leo ke ne ke bona batho ba leka go thuthela ko matlhakoreng a kgolokwe. Ba bangwe bane ba atamela matlhakore, ere ba le foo go nne le maatla a segogedi go tswa mo gare ga kgolokwe a a ba gogelang ko gare ga kgabo ya molelo gape. Ke ne ke lebile ga ba fetoga go nna mebele ya masapo e e na leng mewa e e bosetlha jo bo leswe. Ka lemoga ga felo gono e le karolo e nngwe gape ya molete wa molelo. 

Ka bo ke bona, e kete ke mo ponong, baengele ba bula dikano. Merafe le magosi a ne a bonala a lotleletswe mo tlase ga dikano tse. Ga baengele ba kanolola dikano, banna le basadi, basimane le basetsana ba ne ba gwanta ka tlhamalalo go ya go tsena kgabong ya molelo. 

Ka ne ka lebelela ka kgakamalo ya yoo kgatlhwang ke metlholo, ke ipotsa ga nka kgona go itse mongwe wa batlhanka ba ba retogileng bano ba Morena, ga ba gwanta mo pele ga rona. 

(120)
Ke ne ke sa kgona go leba go sele ka leba fa mewa e e gwanta go tsena molelong, go se ope yoo lekang go ba emisa. 

Ka kua ka re, ‘‘Morena tlhe, tswee tswee ba emise pele ba tsena molelong!’’

Fela Morena Jesu a re, ‘‘A yo o naleng ditsebe a utlwe. A yo o naleng matlho a bone. Ngwanaake, a ko o kgalemele sebe le bosula. Bolelela batlhanka ba me gore ba tshepege e bile a bitse leina la Morena. Ke go tsamaisa lefelong le le maswe le le botlhoko le gore o kgone go ba bolelela ka molete wa molelo.’’

Morena Jesu a tswelelela go bua a re, ‘‘Ba bangwe ga ba tle go go dumela. Ba bangwe ba tlile gore Modimo o pelonolo thata go ka romela banna le basadi moleteng wa molelo. Fela ba bolelele gore Lefoko la me le boammaaruri. Ba bolelele gore ba ba tletseng letshogo le ba ba sa dumeleng ba tla nna le karolo ya bone mo nokeng ya molelo.’’
